
 

 

 

Inungnut Tuhaqtitaujukhaq  

Qilamik Tuhaqtitaujukhaq 

Aullaqtirutikhaa Arnanun Arnaruttinullu 

Inuuhittiarutikhanun Pinahuarut 

Iqaluit, Nunavut (Qiqaijaluarvia 18, 2023) – Munaqhiliqijitkut, havaqatigivlugin ukuat 

Pitquhiliqijitkut, Inulirijitkut unalu Nunavunmi Inirnirit Ilihariaqpaalirviit, Ilinniaqtuliqijitkut, 

havaariliqtaat una Arnat Arnarutinullu Inuuhittiarutikhamun pinahuarut Qiqaijaluarvia 20-

min Qiqaijaluarvia 23-mun, 2023.  

Una hulidjutakiittuq angmaumajurlu Nunavunmiunnun talvaniittut Sailijaaqvingmi 

uvanillu Tammativvik aanniarviliaqtut najugaani naunaiqtaujun arnauvlutik 

arnarutiuvlutikluuniin. Arnat arnaruttilluuniin tingmijun mirraamik nutarannuamikluuniin 

kitunullikaak arnaujunun angutaujunun tun’ngahuktitaujun.  

Katimadjut aularutiniaqtuq qingaqlutik quviahuutikkullu ikitirlugu qulliq 10 a.m.-mi talvani 

Saaluti, Qiqaijaluarvia 20, 2023, uqarniaqturlu Ministaa Aanniaqtailinirmun, John Main 

unalu Ministaup Tuglia Megan Hunt.   

“Una hulidjutikhaa aturniaqtun Inuit-pihimajainun, pitquhirmun qajangnaittun 

hulilukaarutit ikajuutikhallu kangiqhijuumidjutikhanun aanniaqtailinirmun taiguagakhanun 

titirarnikkullu, inmikkut pilirianginni uuktulirianginniklu arnat arnaruttinullu 

ikajuqtiujaanginni pitquhimun qjangnaittumun havaktaujanun pidjutimingnun 

aanniaqtailinikkut atuqtamingnun,”uqaqtuq Minista Main. “Ilihailutiklu katimaniaqtun 

munaqhiqarvingni havaktunun ihuaqhiutikhanun naahimadjutikhanun taimaa pilirianginni 

[itquhimun qajangnaittunik ihuaqtuniklu munaqhiliqijiujuni ajuiqtakhainun iluani 

Nunavunmi munqhiliqijini havaktainun.” 

Pinahuarutikhaq uumanga katimapqainiaqtuq Dr. Terri Aldred, nakuuqpiaqtumik 

ihumagijaujuq, Nunaqaqqaaqhimajunin taakti havaarijainun arnat aanniaqtailidjutainik. 

Havakpagait ukuat pitquhimun qajangnaittun inuklugihimaittumiklu atuqhugit ilaliutivlugit 

nakuuqpiaktun uataanilu havakpagainun atauttikkut pivlugin.  

Tuhaqtipkaijiit 2023-NR-19 

Una amihuni havagvingnin pivaktait naunairutigijaa aallangajunik pivaktainun arnat 

atuqpagainun aanniaqtailinirmun inuuhittiarutikhanullu, qaurlu pivaktainun pijakhanik 

aanniaqtailinikkut havakpagainun.  

Una pinahuarutikhaq piniaqtaat qajangnaittumik katimavikhamik aanniaqtailinikkut 

uqaqatigiigianginnik hakugikhijuumilugillu piqatigiigutikhat aturlugin pitquhirmi 

hulilukaarutait. Unalu, havaktiqarlutik naunaitkutinik pivikhaqarlutik katimaviup paangani 

iluaniiniaqtun tunihijaanginnik pinahuarutimun naunaitkutikhanik kiulutiklu apiqhuutinun.  

Uqaqtiujukhant hailiniaqtun. 

